
Abstrak tesis yang dikemukakan kepada Senat Universiti Putra Malaysia sebagai
memenuhi keperluan untuk ijazah Master Sastera

KESAN LAKARAN VISUAL 2D DAN 3D TERHADAP PENGUASAAN
BAHASA DALAM KALANGAN KANAK-KANAK
Oleh

ZALIKHA BINTI MAT SAAD

Mac 2016
Pengerusi : Prof Madya Normahdiah Binti Sheik Said, PhD
Fakulti : Bahasa Moden dan Komunikasi

Kajian ini merupakan satu kajian yang dijalankan bertujuan untuk mengetahui tentang
pemerolehan bahasa kanak-kanak dari sudut semantik. Penyelidikan ini bertunjangkan
kepada tiga objektif utama. Objektif yang pertama adalah untuk mengenal pasti makna
kata yang diujarkan oleh kanak-kanak apabila melihat lakaran visual 2D dan 3D.
Obijektif yang kedua adalah untuk menganalisis pembinaan konsep bagi makna kata
yang diujarkan kanak-kanak. Seterusnya adalah untuk membandingkan kesan lakaran
visual 2D dan 3D terhadap penguasaan bahasa bukan verbal kanak-kanak. Pengkaji
menggunakan pendekatan kualitatif untuk menganalisis data yang diperoleh melalui
kaedah kepustakaan dan kajian lapangan yang melibatkan teknik pemerhatian, teknik
rakaman dan teknik temu bual. Kajian ini diperkukuhkan dengan bantuan pendekatan
Teori Kognitif dan Teori Emosi. Berdasarkan dapatan kajian, hipotesis yang dinyatakan
adalah sangat tepat. Hasil kajian mendapati bahawa kad gambar visual 2D dan 3D
dapat membantu kanak-kanak memberikan makna terhadap sesuatu kata dan mendapati
kanak-kanak lebih mudah menguasai makna bagi kata konkrit. Selain itu, kajian ini
mendapati bahawa visual 3D lebih menonjol dalam membantu kanak-kanak dari sudut
penguasaan bahasa bukan verbal. Kajian yang dilakukan ini dapat memberi maklumat
tentang kepentingan salah satu unsur multimedia iaitu lakaran 2D dan 3D terhadap
penguasaan bahasa kanak-kanak khususnya dalam bidang semantik.



Abstract of thesis presented to the Senat of Universiti Putra Malaysia in fulfillment of

VISUAL EFFECTS OF 2D AND 3D SKETCHES TO LANGUAGE
PROFICIENCY AMONG CHILDREN
By

ZALIKHA BINTI MAT SAAD

March 2016
Chairman : Assoc. Prof Normahdiah Binti Sheik Said, PhD

This study aimed to find out about children's language acquisition in terms of
semantics. This study has three main objectives. The first objective is to identify the
meaning of words that are said by children against the visual of two dimensional (2D)
illustration and three dimension (3D) illustration based on their understanding. The
second objective is to analyze the construction of the concept of the meaning of words
that are said by children. This study therefore aimed to compare the effects of visual 2D
and 3D illustration to non-verbal language of children. This study used a qualitive
methods to analyze data obtained through literature and field studies involving
observation, recording and interview techniques. Data were analyzed using Cognitive
Theory and Emotion Theory. Based on the findings, the hypothesis is very accurate.
Results have shown that 2D and 3D illustration can help children to give meaning to a
word. They also could more easily build a concrete word that can be referred to and
with meaning. In addition, this study also found that 3D illustration are more prominent
in terms of non-verbal language. This study was conducted to provide information on
the importance of one of the multimedia elements of 2D and 3D illustration on
children’s language acquisition, especially in the field of semantics.

BAB 1

PENDAHULUAN

1.1 Latar Belakang Kajian

Kajian yang bertajuk ‘Kesan Lakaran Visual Dua Dimensi (2D) dan Tiga Dimensi (3D)
Terhadap Penguasaan Bahasa dalam Kalangan Kanak-kanak’ ini merupakan satu kajian
yang dijalankan bertujuan untuk mengetahui tentang penguasaan bahasa kanak-kanak
dari sudut verbal dan bukan verbal. Dari sudut verbal, aspek yang dikaji ialah makna
kata manakala dari sudut bukan verbal, aspek yang dikaji ialah ekpresi emosi.

Kajian pemerolehan bahasa merupakan satu bidang dalam ilmu bahasa yang melihat
bagaimana manusia memperoleh pengetahuan tentang bahasa dalam aspek fonologi,
morfologi, sintaksis dan semantik beserta dengan rumus-rumus yang menentukan
kemampuan seseorang itu untuk berbahasa. Proses pemerolehan bahasa bermula
semasa kanak-kanak masih tidak mempunyai pengetahuan bahasa sehinggalah
pengetahuan mereka semakin meningkat mengikut kesesuaian tahap umur mereka.

Penguasaan bahasa dalam kalangan manusia merupakan satu contoh interaksi
kematangan dalam pembelajaran. Sekiranya alat penanggapan, alat pertuturan dan
bahagian otak yang terlibat dengan perlambangan dan pertuturan belum lagi matang
maka kanak-kanak itu tidak akan berbahasa. Menurut Atan Long (1970), kebolehan
berbahasa membawa maksud penggunaan lambang suara sebagai mewakili konsep
tertentu atau mempunyai makna yang diterima oleh masyarakat dan hanya terdapat
pada manusia sahaja.

Brooks dan Brooks (1993) menyatakan bahawa kanak-kanak membina makna tentang
dunia dengan mensintesis pengalaman baru kepada apa yang mereka telah faham
sebelum ini. Mereka membentuk peraturan melalui refleksi, kesan daripada interaksi
mereka dengan objek dan idea. Apabila mereka bertemu dengan objek, idea atau
perkaitan yang bermakna kepada mereka, maka mereka akan mengintepretasikan apa
yang mereka lihat supaya sepadan dengan peraturan yang telah mereka bentuk. Oleh
itu, kanak-kanak perlulah dirangsang dengan aktiviti yang dirancang rapi dan tersusun
supaya penguasaan bahasa dan tindak balas semula jadi yang dimiliki oleh kanak-
kanak selari dengan peningkatan umur mereka.

1.2 Pernyataan Masalah

Berdasarkan lompang kajian daripada kajian yang lepas didapati bahawa masih kurang
kajian yang mengkaji tentang aspek semantik dalam pemerolehan bahasa kanak-kanak
khususnya dalam aspek makna kata. Kebanyakannya, mengkaji aspek sintaksis,
morfologi, gramatikal dan faktor yang mempengaruhi pemerolehan bahasa kanak-
kanak itu sahaja. Walau bagaimanapun, kajian-kajian lepas yang berkaitan dengan
subjek kajian, iaitu kanak-kanak prasekolah telah banyak dijalankan. Ramai pengkaji



yang berminat mengkaji aspek bahasa kanak-kanak prasekolah namun bukan daripada
aspek pemerolehan makna Kkata.

Kajian-kajian yang telah dilakukan berkaitan dengan bahasa dan kanak-kanak adalah
seperti berikut:

i Kajian Jean Piaget (1960) vyang telah menyenaraikan tahap-tahap
perkembangan kognitif kanak-kanak.

ii. Kajian Lennerberg (1966) pula berhubung dengan penyelidikan tahap-tahap
perkembangan kognitif kanak-kanak.

iii. Kajian Abdul Halim Ibrahim (1997) berjudul ‘Pemerolehan bahasa Melayu
Kanak-kanak Prasekolah, Aspek-aspek Sintaksis dan Semantik’ menyentuh
tentang penggunaan kata nama dalam kalangan kanak-kanak.

iv. Kajian Zaitul Azma Zainon Hamzah (1997) pula berkaitan dengan penguasaan
bahasa kanak-kanak dalam kajian yang bertajuk ‘Pemerolehan Bahasa
Pertama- Aspek Sintaksis dalam Kalangan Kanak-kanak Prasekolah.

V. Kajian Vijayaletchumy (2000) pula menyentuh tentang pemerolehan bahasa
dalam kalangan kanak-kanak Melayu.

Selain itu, berdasarkan lompang kajian daripada kajian yang lepas juga didapati
bahawa masih belum banyak lagi pengkajian yang berkaitan dengan visual 2D dan 3D.
Namun, sudah terdapat banyak kajian yang berkaitan dengan multimedia yang lain
contohnya dengan menggunakan video. Multimedia boleh bertindak sebagai perantara
yang amat efektif dalam menyampaikan mesej kepada kanak-kanak. Melalui
multimedia, maklumat yang disampaikan menjadi lebih menarik dan bermakna.
Halimah dan Rosni (2000) menyatakan bahawa teknologi multimedia mampu
melibatkan sebanyak mungkin pancaindera seperti deria penglihatan, pendengaran dan
deria sentuhan lalu menghasilkan pembelajaran yang lebih menyeluruh. Kelainan
fungsi medium-medium ini yang menjadikan multimedia sebagai agen yang efektif
dalam membantu kanak-kanak dalam menguasai makna sesuatu perkara. Oleh itu,
kajian ini dijalankan untuk mengetahui sejauh mana visual 2D dan 3D yang merupakan
salah satu daripada elemen multimedia dapat memberi implikasi kepada kanak-kanak
dalam penguasaan bahasa verbal dan bukan verbal.

Selain itu, terdapat lompang kajian daripada kajian lepas berkenaan dengan bahasa
bukan verbal kanak-kanak. Walaupun telah ada banyak kajian mengenai bahasa bukan
verbal seperti kajian yang dijalankan oleh Puteri Roslina Abdul Wahid (1995) namun
bukan yang melibatkan bahasa bukan verbal kanak-kanak apabila melihat lakaran
visual 2D dan 3D. Bertitik tolak daripada kajian lepas juga, maka kajian tentang kesan
lakaran visual 2D dan 3D terhadap kanak-kanak dalam pemberian makna kata
dilakukan untuk menampung kekurangan kajian yang sedia ada dan menunjukkan
kepelbagaian penggunaan bahasa Melayu.



1.3 Hipotesis Kajian

Hipotesis merupakan suatu penyataan sementara tentang sesuatu kebolehpercayaan.
Oleh itu, membina hipotesis dalam sesuatu kajian sangat perlu bagi setiap pengkaji.
Pembentukan hipotesis dapat membantu dalam mengenal pasti prosedur dan
metodologi kajian. Hipotesis yang dikemukakan dalam kajian ini adalah seperti yang
berikut:

i. Penggunaan media seperti kad gambar 2D dan 3D dapat memberi kesan
terhadap penguasaan bahasa kanak-kanak.

ii. Terdapat perbezaan di antara lakaran visual 2D dan 3D terhadap penguasaan
bahasa verbal dan bukan verbal dalam kalangan kanak-kanak.

14 Persoalan Kajian

i Apakah makna kata yang diujarkan oleh kanak-kanak apabila melihat visual
dua dimensi (2D) dan tiga dimensi (3D) ?
ii. Apakah jenis konsep makna kata yang timbul hasil daripada pemahaman
terhadap lakaran visual dua dimensi (2D) dan tiga dimensi (3D) ?
iii.  Adakah terdapat perbezaan kesan di antara lakaran visual dua dimensi (2D)
dan tiga dimensi (3D) terhadap kanak-kanak.

15 Objektif Kajian
Penyelidikan ini bertunjangkan kepada tiga objektif utama.

i Mengenal pasti makna kata yang diujarkan oleh kanak-kanak apabila melihat
visual dua dimensi (2D) dan tiga dimensi (3D).
ii. Menganalisis pembinaan konsep bagi makna kata yang diujarkan kanak-kanak
terhadap lakaran visual dua dimensi (2D) dan tiga dimensi (3D).
iii. Membandingkan kesan lakaran visual 2D dan 3D terhadap penguasaan bahasa
bukan verbal kanak-kanak.

1.6 Kepentingan Kajian

Memandangkan belum banyak kajian yang dijalankan terhadap kesan lakaran visual
2D dan 3D terhadap penguasaan bahasa kanak-kanak terutamanya dalam memberi
makna sesuatu kata, maka kajian ini secara tidak langsung mempunyai kepentingan
yang tersendiri, iaitu dapat membantu mencari alternatif baru ke arah pembentukan
bahasa Melayu yang baik terhadap kanak-kanak.

Faktor yang mempengaruhi pekembangan dan tingkah laku kanak-kanak itu boleh
dibahagikan kepada dua, iaitu faktor persekitaran luar dan faktor dalam diri kanak-
kanak tersebut (Noor Yusma, 2006). Faktor dalam diri kanak-kanak termasuklah taraf
kesihatan, pemakanan, pengamatan atau persepsinya terhadap dunia luar. Pengamatan
terhadap diri sendiri bermaksud kanak-kanak itu sama ada akan berasa rendah diri atau
sebaliknya, ciri serta bakat semula jadinya. Persekitaran luar pula merangkumi suasana

3



di mana kanak-kanak diasuh dan berkait rapat dengan faktor seperti taraf
sosioekonomi, budaya, kelengkapan peralatan di rumah atau di sekolah dan media
massa.

Kanak-kanak terpaksa mengambil masa yang agak lama untuk menganalisis dan
menyelesaikan sesuatu masalah dengan menggunakan daya pemikiran. Hal ini
disebabkan oleh sifat dan amalan perkembangan otak mereka yang masih muda dan
kurang pendedahan. Oleh itu, teknik pengajaran dan pembelajaran dalam kalangan
kanak-kanak ini perlu lebih interaktif dan dipelbagaikan agar kanak-kanak ini mudah
untuk mendapat dan memahami ilmu yang telah diajarkan kepada mereka.

Oleh itu, dengan penggunaan multimedia dalam kalangan kanak-kanak yang
merupakan persekitaran luaran dapat mempengaruhi dan membantu perkembangan
pembelajaran dan tingkah laku mereka. Siti Fadzilah Mat Noor dan Shereena Mohd
Arif (2002) turut berpendapat bahawa peranan teknologi multimedia menjadikan
pengajaran lebih menarik, efektif, aktif dan menyeronokkan kerana melibatkan hampir
semua deria manusia. Selain itu, dengan penggunaan multimedia juga, kanak-kanak
dapat didedahkan kepada pelbagai media sambil berinteraksi melalui teknologi
multimedia dalam pelbagai bentuk seperti teks, animasi, bunyi dan gambar bergerak.

1.7 Batasan Kajian

Bidang kajian ini merupakan satu bidang yang begitu luas. Oleh itu, bagi memastikan
kejayaan dalam kajian ini, maka kajian ini akan dibataskan kepada beberapa batasan.
Kajian ini hanya membataskan kepada 18 keping kad gambar, iaitu sembilan jenis
gambar bervisual 2D dan sembilan keping lagi bervisual 3D. Gambar yang dipilih ialah
buah, benda dan haiwan. Hal ini kerana, kanak-kanak pada peringkat umur ini sudah
mengenali pelbagai jenis objek atau perkara yang berkaitan dan berdekatan dengan
mereka. Keupayaan kanak-kanak memperoleh dan mengembangkan kosa kata ialah
kebolehan semula jadi yang diperoleh daripada persekitaran serta pertumbuhan
bahasanya. Perkara ini dipersetujui oleh Mc Carthy (1930) (dalam Salina Abdullah,
2012) yang mengatakan bahawa kosa kata kanak-kanak berkembang seandainya
diberikan, diperlihatkan, dibayangkan atau disebutkan dengan benda-benda yang
baharu dan berbagai-bagai pada setiap hari.

Melalui batasan ini, lakaran visual 2D dan 3D akan dilihat sama ada memberi kesan
terhadap penguasaan bahasa dalam kalangan kanak-kanak ataupun tidak. Aspek bahasa
verbal yang dikaji ialah aspek semantik. Pengamatan akan tertumpu kepada makna kata
yang diujarkan oleh sampel kajian terhadap lakaran visual 2D dan 3D yang ditunjukkan
kepada mereka. Bagaimana kanak-kanak memberi makna terhadap sesuatu kata itu
akan dianalisis menggunakan Teori Kognitif dan untuk mengkategorikan jenis makna
kata itu akan dianalisis melalui Teori Fitur Semantik. Bagi mengetahui perbandingan
antara visual 2D dan 3D pula, aspek yang akan dilihat ialah aspek bahasa bukan verbal
dan diperkuatkan lagi dengan Teori Emosi.



1.8 Definisi Operasional

Bagi menjelaskan lagi perbincangan berkaitan dengan kajian yang dijalankan, pengkaji
mendefinisikan frasa-frasa yang berikut :

i.  Visual

ii. Dua Dimensi (2D)
iii.  Tiga Dimensi (3D)
iv. Makna kata

1.8.1 Visual

Media merupakan alat, benda atau perkakas yang dapat berfungsi sebagai pengantara di
antara mesej dengan penerima mesej. Menurut Sharifah Alwiah Alsagoff (1986), media
ialah satu komponen dalam pembentukan pengajaran. Dengan menggunakan media
seperti video dan visual, pengajaran boleh dirancang mengikut tahap kebolehan pelajar.
Penggunaan visual dan bahan multimedia dalam proses pengajaran dapat meningkatkan
tahap pemahaman pelajar. Ini dapat dibuktikan dalam kajian yang dilakukan oleh
Ahmad Rizal Madar et al. (2008). Dapatan kajian menunjukkan pelajar yang terlibat
dalam proses pengajaran menggunakan bahan bantu mengajar menggunakan
multimedia mengalami peningkatan dalam pencapaian dan pelajar tidak mempunyai
masalah seperti hilang tumpuan semasa belajar.

Menurut Kamus Dewan Edisi Keempat (2007:1790), visual membawa maksud perihal
yang berdasarkan penglihatan dan dapat dilihat. Visual merupakan alat komunikasi
yang mampu menyampaikan mesej yang berkesan contohnya dengan penggunaan
papan tanda di jalan raya. Keberkesanan penggunaan visual juga bergantung kepada
kualiti yang ada pada visual tersebut.

Visual ialah gambar, imej dan grafik. Sesuatu visual yang tidak bergerak dan berbentuk
paparan boleh memberi maksud yang pelbagai kerana sesuatu gambar boleh memberi
seribu makna mengikut bidalan Inggeris ‘a picture is worth a thousand words’.
Terdapat pelbagai jenis bahan visual seperti gambar, kartun, model dan kebiasaannya
bahan visual yang digunakan dicetak seperti dalam bentuk buku dan poster. Menurut
Norasikin dan Zawawi (2005), visual berperanan besar dalam pendidikan, iaitu sebagai
alat penerangan, alat pendorong dan pemberitahuan. Visual selalunya digunakan untuk
menerangkan konsep, idea dan proses serta diguna untuk merangsang minat dan
memberi maklumat. Dalam kajian ini, visual yang digunakan ialah kad gambar
bervisual 2D dan 3D.

1.8.2  Dua dimensi (2D)

Menurut Abdul Rashid Abdul Rahman (2008), pemahaman murid terhadap sesuatu
konsep atau idea mudah tercapai melalui pengalaman dengan melibatkan pelbagai
deria. Hal ini bermakna, dengan mengaplikasikan bahan 2D dan 3D dalam proses
pengajaran dan pembelajaran, pengetahuan dan kemahiran murid dapat dikembangkan

secara berterusan. Dua dimensi biasanya disingkatkan kepada 2D merupakan bentuk
daripada objek yang memiliki panjang dan lebar. Istilah ini biasanya digunakan dalam
pengajaran seni, animasi, komputer dan matematik. Bahan 2D ialah bahan-bahan visual
yang dilukis, dicetak atau digambarfotokan di atas sekeping kertas atau permukaan rata
seperti kain, kertas atau kaca. Antara papan paparan yang boleh digunakan ialah papan
hitam, papan putih, papan pelbagai guna, papan magnetik dan ‘flip charts’. Terdapat
pelbagai jenis bahan 2D antaranya termasuklah lukisan, gambar foto, carta, poster dan
kad imbasan. Bahan 2D bolehlah dirumuskan seperti berikut :

{ BAHAN 2D ]

{ BAHAN BERCETAK ‘ {GAMBAR FOTOW { GRAFIK

I
{ Buku l { Akhbar l Carta
I | - %
{ Jurnal l { Brosur Graf
I | I

Katalog l { Majalah l { Lukisan l

I
Kartun
Poster

Rajah 1.1 : Jenis-jenis bahan 2D
(Sumber: http://www.slideshare.net/TanYinl/bahan-2-d-dan-3d)

1.8.3  Tiga dimensi (3D)

Tiga dimensi pula biasanya disingkatkan kepada 3D atau disebut ruang merupakan
bentuk daripada benda yang memiliki panjang, lebar, dan tinggi. Istilah ini biasanya
digunakan dalam subjek seni, animasi, komputer dan matematik. Bahan 3D ialah
bahan-bahan yang mempunyai bentuk serta menyerupai bahan yang sebenar. Bahan 3D
ialah benda yang memiliki panjang, lebar, dan tinggi. Perbezaan antara 3D dan 2D
ialah 3D dapat dilihat dari satu sisi lagi (Abdul Rashid Abdul Rahman, 2008). Antara
bahan 3D ialah boneka, model, realia, spesimen, diorama, mobile, topeng, akuarium
dan terarium. Jenis-jenis bahan 3D bolehlah dilihat pada rajah di bawah.


http://ms.wikipedia.org/wiki/Panjang
http://ms.wikipedia.org/w/index.php?title=Lebar&action=edit&redlink=1
http://ms.wikipedia.org/wiki/Seni
http://ms.wikipedia.org/wiki/Animasi
http://ms.wikipedia.org/wiki/Komputer
http://ms.wikipedia.org/wiki/Matematik
http://www.slideshare.net/TanYin1/bahan-2-d-dan-3d
http://id.wikipedia.org/wiki/Panjang
http://id.wikipedia.org/wiki/Lebar
http://id.wikipedia.org/wiki/Tinggi
http://id.wikipedia.org/wiki/Seni
http://id.wikipedia.org/wiki/Animasi
http://id.wikipedia.org/wiki/Komputer

MODEL

Berskala
Olok-olok
( REALIA \ Keratan rentas
(BAHAN HIDUP DIORAMA
YANG (keadaan satu
SEBENARNYA) situasi
Realia Asli pemandangan
Realia Awet asal)
\ Spesimen )

/ BAHAN /~ AKUARIUM
BONEKA _ (memelihara
Boneka Bertali hidupan dalam

3D .
Boneka Sarung air)

Tangan TERRARIUM
Boneka Lidi (memelihara
Boneka Kulit hidupan kecil atas

Wayang Kulit \_  tanah) J

[ TOPENG l l 'MOBILE' ]

Rajah 1.2 : Jenis-jenis bahan 3D
(Sumber: http://www.slideshare.net/TanYinl/bahan-2-d-dan-3d)

1.8.4 Makna kata

Lyons (1968) berpendapat bahawa perkataan merupakan suatu ‘tanda’ yang mencakupi
dua bahagian, iaitu bentuk dan makna. Misalnya kata dua, ada bentuk, iaitu d u a dan
maknanya ‘jumlah satu campur satu atau 1+1. Kata beras pula, misalnya, ada bentuk be
ras dan maknanya ‘padi yang sudah dikupas kulit dan sedia untuk dimasak’. Makna
pada umumnya dapat dibahagikan kepada dua bahagian yang utama, iaitu makna
linguistik dan makna sosial (kultural). Makna linguistik pula dapat dikategorikan
kepada dua kategori kecil lagi, iaitu makna leksikal (perkataan) dan makna struktural.
Sementara itu, makna leksikal (perkataan) pula dapat dibahagikan kepada bahagian
yang lebih kecil, iaitu :

i Makna denotatif (konseptual).
ii. Makna konotatif.


http://www.slideshare.net/TanYin1/bahan-2-d-dan-3d

Bahagian-bahagian makna itu dapat dirumuskan seperti dalam rajah di bawah.

MAKNA

‘ LINGUISTIK SOSIAL

L Leksikal Struktural

Denotatif

S — |

Konotatif

Rajah 1.3 : Jenis-jenis makna
(Sumber: Dipetik daripada buku Makna dalam Bahasa Melayu, 2008:15)

Makna merupakan sesuatu yang bersifat subjektif kerana makna itu tidak tetap atau
mengandungi beberapa pengertian dan dengan yang demikian ianya sentiasa berubah
berdasarkan faktor-faktor seperti konteks, budaya, larangan dan sebagainya. Dalam
kajian ini, pengamatan hanya diberikan kepada jenis makna denotatif, iaitu makna
konseptual. Makna konseptual ialah makna yang ditanggap dalam minda oleh
seseorang pengucap atau pendengar. Umpamanya, apabila disebut kata sekolah, maka
akan dibayangkan sebuah bangunan yang digunakan untuk tujuan pendidikan oleh
murid-murid dan guru. Makna di sini ada kaitannya dengan kognitif. Di samping itu,
makna konseptual seseorang itu mungkin akan berbeza daripada seorang kepada
seorang yang lain. Makna perkataan tidak mudah untuk ditentukan. Untuk memahami
makna perkataan, perlu dilihat penggunaannya dalam ayat. Selain itu, untuk
mendapatkan makna yang sebenar, pengamatan, pengalaman dan rasa bahasa yang
amat tinggi diperlukan (Darwis Harahap, 1994).

1.9 Rumusan

Kajian terhadap pemerolehan bahasa kanak-kanak terutamanya dari sudut semantik
merupakan salah satu usaha untuk memperkayakan lagi kajian ilmiah terhadap bahasa
Melayu. Bahasa merangkumi bentuk verbal mahupun bukan verbal sangat penting
bukan sahaja dalam komunikasi dan interaksi, tetapi juga dalam pengajaran dan
pembelajaran. Oleh sebabl penggunaan bahasa memerlukan kemahiran pembelajaran,
maka ianya penting bagi masyarakat untuk memahami perkembangan bahasa kanak-
kanak dalam beberapa peringkat perkembangan bahasa bersama dengan perkembangan
fizikal, kognitif dan sosio-emosi kanak-kanak.

